
1. UVOD

1.1. Cilj uputstva

Cilj ovoga uputstva je omoguditi upotrebu statistickih podataka o robnoj razmjeni BiH s
inostranstvom koje objavljuje Agencija za statistiku BiH (BHAS). Uputstvo daje opis osnovne
metodologije koja se koristi za kompiliranje statistickih podataka, pojasnjava ulogu Agencije
za statistiku BiH u diseminaciji statistickih podataka i navodi izvore podataka koji su na
raspolaganju korisnicima.

1.2. Znacaj statistike robne razmjene s inostranstvom

Potreba za statistickim podacima o robnoj razmjeni je evidentna. Medunarodna trgovina
predstavlja znacajan dio svjetske ekonomije i kao takva trazi pouzdana mjerenja, a relevantni
statisti¢ki podaci trebaju biti uporedivi i diseminirani Sirokoj javnosti.

Statistika robne razmjene s inostranstvom predstavlja znaCajan primarni izvor podataka za
veliki dio mjerodavnih tijela koja donose odluke za javni i privatni sektor.

2. INSTITUCIONALNI OKVIR | PRAVNA REGULATIVA

2.1. Institucionalni okvir

Agencija za statistiku BiH je institucija nadlezna za proizvodnju podataka o statistici robne
razmjene BiH s inostranstvom.

Uprava za indirektno oporezivanje (UNO) je institucija mjerodavna za prikupljanje i kontrolu
jedinstvenih carinskih isprava. Uprava za indirektno oporezivanje dostavlja Agenciji za
statistiku BiH podatke o robnoj razmjeni BiH s inostranstvom, tj. podatke iz jedinstvenih
carinskih isprava. UNO je institucija na drzavnom nivou.

2.2. Pravna requlativa

Statisticke aktivnosti Agencije za statistiku BiH su odredene Zakonom o statistici BiH
(,Sluzbeni glasnik BiH" br. 26/04 i 42/04).

Agencija za statistiku BiH i Uprava za indirektno oporezivanje su potpisale Protokol o saradnji
2005. godine i revidirale ga 2014.12017. godine.

Carinsko pracenje izvoza i uvoza robe radi se u potpunosti u skladu sa Zakonom o carinskoj
politici BiH (,Sluzbeni glasnik BiH" br. 57/04, 51/06, 93/08, 54/10, 76/11 i 58/15), Zakonom o
carinskoj tarifi BiH (,Sluzbeni glasnik BiH“ br. 1/98, 5/98, 7/98, 31/02, 19/03, 32/04, 48/05,
76/06, 35/09, 14/10 i 58/12) i Zakonom o zastiti licnih podataka (“Sluzbeni glasnik BiH" br.
49/06i 76/11).

Statistika robne razmjene BiH s inostranstvom se zasniva na sljede¢im evropskim
regulativama: Osnovnoj regulativi Evropskoga parlamenta i Vije¢a Evrope (EC) br. 471/2009 i
Provedbenim regulativama Evropske komisije (EU) br. 92/2010i 113/2010.



3. PRIKUPLJANJE PODATAKA | OBUHVAT

3.1. lzvor podataka

Agencija za statistiku BiH koristi jedinstvene carinske isprave kao jedini izvor podataka.
Jedinstvena carinska isprava je dokument koji deklarant (poslovni subjekt ili druga ovlastena
osoba, npr. Spediter) podnosi carinarnici prilikom carinjenja robe. UNO dostavlja Agenciji za
statistiku BiH sljedece tabele iz sistema ASYCUDA World (software koji koristi UNO za
prikupljanje i obradu jedinstvenih carinskih isprava), na redovnoj mjeseénoj osnovi u obliku
Access baze podataka:

e SAD_GEN
e SAD_ITEM

UNO dostavlja navedene podatke Agenciji za statistiku BiH do 7. u mjesecu za prethodni
mjesec.

3.2. Jedinica posmatranja

Jedinica posmatranja statistiCkoga istrazivanja robne razmjene BiH s inostranstvom su
pravne i fizicke osobe koje izvoze i uvoze robu, odnosno podnose jedinstvenu carinsku ispravu
Upravi za indirektno oporezivanje.

3.3. Statisticko podrucje

Podrucje posmatranja u statistici robne razmjene BiH s inostranstvom je carinsko podrucje
BiH. Prema Zakonu o carinskoj politici BiH (,Sluzbeni glasnik BiH“ br. 57/04, 51/06, 93/08,
54/10, 76/11 i 58/15), carinsko podrucje BiH obuhvaca teritoriju BiH, ukljuujuéi i teritorijalne
vode, unutrasnje vodene tokove i vazdusni prostor BiH. Carinsko podrucje BiH je ogranic¢eno
carinskom crtom koja se podudara s drzavnom granicom. Carinsko podrucje BiH je
jedinstveno.

3.4. Referentni period

Statistika robne razmjene BiH s inostranstvom se prikuplja ha mjesecnom nivou. U teoriji,
referentni period je kalendarski mjesec u kojemu se vrsi izvoz ili uvoz robe. U praksi,
informacija se odnosi na mjesec u kojemu UNO prihvati jedinstvenu carinsku ispravu.

Godisnji podaci se izraCunavaju agregiranjem relevantnih mjeseci.

3.5. Trgovacki sistem

Opcenito posmatrano, postoje tri pristupa, usko povezana s carinskim procedurama, koja se
koriste za mjerenje medunarodne robne razmjene. To su sistem opce trgovine, sistem
specijalne trgovine (prosirena definicija) i sistem specijalne trgovine.

Sistem opce trgovine predstavlja Siri koncept i ukljuCuje sve robe koje ulaze na ili napustaju
ekonomsku teritoriju zemlje, osim roba u tranzitu. StatistiCka teritorija ukljucuje carinska



skladista, sve tipove slobodnih zona, prostore za unutrasnju obradu robe i podrucje slobodnog
kretanja robe.

Sistem specijalne trgovine (prosirena definicija) ukljucuje industrijske slobodne zone, prostore
za unutrasnju obradu robe i podrucje slobodnog kretanja robe. Robe iz inostranstva koje se
primaju u carinska skladisSta se ne evidentiraju osim ukoliko ne idu naknadno u slobodan
promet u zemlji prijema (ili se stavljaju u carinsku proceduru unutrasnje obrade ili obrade pod
carinskom kontrolom). Na slican nacin, robe koje izlaze iz carinskih skladista i napustaju
zemlju ne evidentiraju se kao izvoz.

Sistem specijalne trgovine ukljucuje samo podrucje slobodnog kretanja robe, odnosno izvoz iz
tog podrucja i uvoz u to podrucje.

Statisticki podaci o robnoj razmjeni BiH s inostranstvom se proizvode u skladu sa sistemom
specijalne trgovine (prosirena definicija), prema preporuci Eurostat-a.

3.6. Obuhvat transakcija

Medunarodna preporuka je da se evidentiraju sve robe koje se dodaju ili oduzimaju od ukupnih
materijalnih resursa zemlje, bilo ulaskom (uvoz) ili izlaskom (izvoz) s ekonomskog teritorija
zemlje.

Roba u tranzitu je automatski iskljucena iz obrade obzirom da Uprava za indirektno
oporezivanje ne dostavlja te podatke Agenciji za statistiku BiH. Odredena kretanja su
ukljucene/iskljucene samom primjenom sistema specijalne trgovine (prosirena definicija).

Takoder, iz statistike robne razmjene BiH s inostranstvom se iskljucuju sljedece
robe/transakcije, prema preporuci Eurostat-a:

- monetarno zlato;

- zakonita sredstva plac¢anja i vrijednosni papiri;

- robe za privremenu upotrebu i nakon privremene upotrebe, ako su zadovoljeni sljedeci
uslovi: nije planirana ni uradena obrada, oCekivana privremena upotreba ne traje duze
od 24 mjeseca i nije doslo do promjene vlasnistva niti je promjena vlasnistva planirana;

- robe koje se kre¢u izmedu BiH i njenih teritorijalnih enklava u drugim zemljama, kao i
izmedu BiH i teritorijalnih enklava drugih zemalja ili medunarodnih organizacija
(teritorijalne enklave uklju¢uju ambasade i nacionalne oruZzane snage stacionirane
izvan teritorije mati¢ne zemlje);

- preuzimanje software-a s interneta;

- besplatna roba koja sama nije predmet komercijalne transkacije (npr. promotivni
materijal i komercijalni uzorci);

- robe koje treba popraviti i robe nakon popravaka, kao i dijelovi koji su zamijenjeni;

- sredstva transporta koja putuju u sklopu svoga posla prijevoza robe;

- roba deklarirana usmenim putem Upravi za indirektno oporezivanje, pod uslovom da se
radi o robi nekomercijalne prirode ili o robi komercijalne prirode koja ne prelazi
zakonom definisani prag vrijednosti i/ili koliCine;

- roba pustena u slobodan promet nakon carinske procedure unutrasnje obrade ili
obrade pod carinskom kontrolom.



3.7. Klasifikacije

Kompleksna narav osnovnih carinskih i statistickih potreba zahtijeva detaljnu klasifikaciju
proizvoda. Harmonizovani sistem opisa i Sifriranja proizvoda (HS) ili proSirena verzija
zasnovana na Harmonizovanom sistemu, kao $to je Kombinovana nomenklatura (CN), koju
koriste zemlje Clanice EU, osigurava takve detaljne podatke. Carinska tarifa BiH (CTBiH)
predstavlja dalju razradu sistema HS i CN. Azurira je Ministarstvo vanjske trgovine i
ekonomskih odnosa BiH, a implementira UNO. Ove klasifikacije su zasnovane na naravi
proizvoda. Medutim, za analitiCcke potrebe takva podjela proizvoda nije najadekvatnija.
Kategorije proizvoda koje bolje zadovoljavaju ekonomske analize daje Standardna
medunarodna trgovacka klasifikacija (SMTK/SITC). Postoje klasifikacije Ciji je primarni cil;
klasifikovati proizvodne ekonomske djelatnosti, poput Klasifikacija ekonomskih djelatnosti u
Evropskoj zajednici (NACE). Klasifikacija proizvoda po djelatnostima u Evropskoj zajednici
(CPA) predstavlja dalju razradu Klasifikacije ekonomskih djelatnosti u Evropskoj zajednici,
prema proizvodima. Klasifikacija djelatnosti BiH (KDBiH) i Klasifikacija proizvoda po
djelatnostima BiH (KPDBiH) je usaglasena s pomenutim evropskim klasifikacijama.
Klasifikacija prema glavnim industrijskim grupama (GIG/MIG) svrstava industrije odnosno
proizvode prema njihovoj hamjeni.

UNO koristi ISO 3166 alpha 2 oznake prilikom klasificiranja zemalja. Statisticke institucije u
BiH koriste Geonomenklaturu, kao i zemlje EU.

4. PROIZVODNJA PODATAKA

4.1 Raspolozivi statisticki podaci

Agencija za statistiku BiH proizvodi sljedece podatke:

e tok vanjskotrgovacke robne transakcije (uvoz ili izvoz),
e godina,

e Mmjesec,

e zemlja partner,

e dodatna zemlja partner,

e proizvod,

e statisticka vrijednost,

e neto masa (koli¢ina u kilogramima),

e koli¢ina u dopunskoj jedinici mjere,

e statisticka procedura,

e vrsta transkacije,

e povlastica-zemlja,

e nacin prijevoza na granici,

e vrsili se transport robe u kontejnerima ili ne.

4.1.1 Zemlja partner

Statistika robne razmjene po zemljama u koje se izvozi ili iz kojih se uvozi roba, i kada je u
pitanju ukupna vrijednost robne razmjene i kada je u pitanju koli¢ina i vrijednost trgovine po
pojedinacnim robama, ima znacajnu analiticku vrijednost. Ti se podaci koriste za brojne



namjene, ukljucuju¢i analizu ekonomskih kretanja, nacionalne racune, platni bilans, obrasce
regionalne trgovine, analizu trziSta i poslovne odluke, trgovacku politiku i pregovore, kao i
provjeru tacnosti i pouzdanosti podataka robne razmjene s inostranstvom.

Kada je u pitanju izvoz, trgovacki partner BiH je, u nacelu, zemlja konacnoga odredista robe
(poznata u vrijeme izvoza).

Kada je u pitanju uvoz, trgovacki partner BiH je zemlja porijekla robe, u skladu sa preporukama
Eurostat-a. Za robe koje su u potpunosti proizvedene u datoj zemlji smatra se da imaju
porijeklo, tj. potiCu iz te zemlje, a za robe proizvedene u dvije ili viSe zemalja smatra se da
imaju porijeklo, tj. poti¢u iz zadnje zemlje u kojoj je doSlo do znacajne obrade.

U nekim slucajevima (nepoznata zemlja porijekla, vra¢ena roba, roba koja je obradena u trecoj
zemlji, umjetnine i starine), kao zemlja partner kada je u pitanju uvoz se smatra zemlja
konsignacije/izvoza. Zemlja konsignacije/izvoza oznacuje zemlju iz koje je roba prvobitno
isporucena u zemlju uvoza, bez zaustavljanja u zemlji tranzita i bez zakonskih procedura koje
nisu karakteristicne za prijevoz robe; ako dode do takvoga zaustavljanja ili zakonskih
procedura, konac¢na zemlja tranzita predstavljati ¢e zemlju konsignacije/izvoza.

4.1.2 Proizvod

Proizvod je definisan Carinskom tarifom BiH, koja se revidira na godiSnjem nivou. Ona sadrzi
oko 10000 proizvoda.

4.1.3 Vrijednost izvoza/uvoza

Kako bi se kompilirala statistika robne razmjene s inostranstvom potrebno je odrediti cijenu za
svaku robnu transakciju koja ¢e biti uklju¢ena u navedenu statistiku, bez obzira da Ii je ili nije
takva roba prodana, razmijenjena ili ustupljena bez pla¢anja. Statisticka vrijednost jeste zbroj
transakcijske vrijednosti robe i vrijednosti izvrsenih usluga za isporuku robe do granice zemlje
izvoznika ili zemlje uvoznika (uglavhom prijevoz i osiguranje) koje nisu uklju¢ene u njihovu
transakcijsku vrijednost.

Prema medunarodnim preporukama, statisticka vrijednost robe koja se izvozi treba biti na
paritetu FOB, dok statistiCka vrijednost robe koja se uvozi treba biti na paritetu CIF. FOB paritet
ukljucuje transakcijsku vrijednost robe i vrijednost usluga izvrSenih s ciljem isporuke robe do
granice zemlje izvoza. CIF paritet ukljuCuje transakcijsku vrijednost robe, vrijednost usluga
izvrSenih s ciljem isporuke robe do granice zemlje izvoza i vrijednost usluga izvrSenih s ciljem
isporuke robe od granice zemlje izvoza do granice zemlje uvoza. Prema tome, statisticka
vrijednost ne ukljucuje terecenja na izvoz ili uvoz, kao Sto su carine, PDV, akcize, takse, izvozna
refundiranja ili druga tere¢enja sa slicnim efektom.

Statisticka vrijednost za izvoz je definisana od strane Uprave za indirektno oporezivanje BiH
na sljedeéi nacin:

e ako je ugovoreno mjesto isporuke robe u inostranstvu, vrijednost iz fakture umanjuje se
za troskove prijevoza, osiguranja i otpremanja robe od granice BiH do mjesta isporuke
u inostranstvy,

e ako je ugovoreno mjesto isporuke robe u BiH, vrijednosti iz fakture poveéava se za
troskove prijevoza, osiguranja i otpremanja robe od mjesta isporuke u BiH do granice
BiH.



Statisticka vrijednost za uvoz je definisana od strane Uprave za indirektno oporezivanje BiH na
sljedeéi nacin:

e ako je ugovoreno mjesto isporuke robe u inostranstvu, vrijednost iz fakture povecava
se za troskove prijevoza, osiguranja i dopremanja robe od mjesta isporuke do granice
BiH,

e ako je ugovoreno mjesto isporuke robe u BiH, vrijednost iz fakture umanjuje se za
troskove prijevoza, osiguranja i dopremanja robe od granice BiH do mjesta isporuke u
BiH.

4.1.4 Jedinica mjere

Jedinice mjere se odnose na fizicke karakteristike robe i kako one nemaju problema s
vrednovanjem u vecini slucajeva daju pouzdaniji indikator medunarodnih kretanja robe.
Upotreba odgovarajucih jedinica mjera moze rezultirati u boljoj uporedivosti podataka o robnoj
razmjeni jer su razlike u jedinicama mjera izmedu zemlje uvoznika i zemlje izvoznika manje
nego razlike u vrijednosti. Jedinice mjere se Cesto koriste za provjeru pouzdanosti podataka
iskazanih vrijednosno. Osim toga, jedinice mjere su nuzne za pripremu indeksnih brojeva i za
statistiku prijevoza.

Standardne jedinice su sljedece:

e tezina — kilogram (kg); karat (carat)

e duzina — metar (m)

e povrsina — kvadratni metar (m?)

e volumen — kubni metar (m3); litar (I)

e elektricna energija — 1,000 kilovat sati (1,000 Kwh)

e broj komada — komadi (u); parovi (2u); tuce (12u); hiljade komada (1,000u); paketi
(u(set/packs))

U BiH se neto masa u kilogramima uvijek iskazuje u jedinstvenim carinskim ispravama. Neto
masa je masa robe bez pakovanja. Dopunske jedinice su npr. litra, broj komada ili kvadratni

metar.

4.1.5 Statisticka procedura

U okviru statistike robne razmjene BiH s inostranstvom, primjenjuju se sljedece statisticke
procedure (koje proizilaze iz carinskih procedura):

Normalan/redovan uvoz i izvoz

Normalan/redovan uvoz i izvoz robe podrazumijeva robe koje su uvezene/izvezene bez
namjere ponovnoga izvoza/uvoza.



Unutrasnja obrada

Procedura unutrasnje obrade omogucuje da se roba privremeno uveze u zemlju s ciljem
obrade, a potom da se roba dobivena iz procesa obrade ponovno izveze bez pla¢anja carina ili
davanja, tj. bez postupaka Ssto se provode u sklopu trgovacke politike koja se normalno
primjenjuje na uvezene robe.

Vanjska obrada

Procedura vanjske obrade omogucuje privremeni izvoz roba s cillem obrade i uvoza
kompenzirajucih proizvoda, tj. proizvoda dobivenih iz procesa obrade uz puno ili djelomi¢no
izuzimanje od plac¢anja carina i davanja.

4.1.6 Vrsta transakcije

Vrsta transkacije predstavlja vrstu trgovackog posla koji se obavlja. Vrste transakcije su
sljedece:

e transakcije koje obuhvaéaju stvarni ili namjeravani prijenos vlasnistva uz naplatu ili
neku drugu naknadu,

e povrat robe i zamjena robe bez naplate,

e transakcije (koje nisu privremenog karaktera) koje obuhvacaju prijenos vlasnistva, ali
bez naknada,

e transakcije u smislu obrade prema ugovoru ili popravke,

e transakcije nakon obrade prema ugovoru ili popravke,

e transakcije bez prijenosa vlasnistva i druga privremena upotreba uz izuzetak obrade
prema ugovoru ili popravke,

e transakcije u svezi sa zajednickim odbrambenim programima ili drugim meduvladinim
proizvodnim programima,

e dopremanje gradevinskog materijala i opreme u vezi s aktivnostima na izgradnji ili
projektovanju koji predstavljaju dio opéeg ugovora,

e ostale transakcije.

4.1.7. Povlastica

Povlastica predstavlja mjeru kojom se odredenim zemljama koje imaju robnu razmjenu s BiH
odobrava preferencijalni tarifni postupak u skladu sa sklopljenim ugovorima (npr. ugovorima o
slobodnoj trgovini).

4.1.8. Podaci o prijevozu

Nacin prijevoza

»Nacin prijevoza na granici“ znaci nacin prijevoza koji je odreden aktivnim sredstvom prijevoza
kojim:

e u slucajuizvoza, robe napustaju statisticku teritoriju BiH,
e u slucaju uvoza, robe koje ulaze na statisticku teritoriju BiH.

Nacini prijevoza su: pomorski prijevoz, zeljeznicki prijevoz, cestovni prijevoz, vazdusni prijevoz,
postanske posiljke, fiksne instalacije, prijevoz u unutrasnjem rijecnom prometu i vlastiti pogon.

Kontejneri

UNO prikuplja podatak o tome da li se roba prevozi u kontejnerima ili ne. Oznake koje se
koriste su:

e 0 —roba koja se ne transportira u kontejnerima;
e 1 —roba koja se transportira u kontejnerima.

4.2 Revizija podataka

Agencije za statistiku BiH vrsi reviziju podataka na mjesecnom i godiSnjem nivou. Mjesecna
revizija se vrsi svaki mjesec za period od pocetka godine. Svaki mjesec UNO dostavlja BHAS-u
bazu podataka koja sadrzi podatke za period od pocetka godine, sa svim revizijiama i
korekcijama. Godisnja revizija se vrsi prilikom proizvodnje konacnih podataka na konacnim
podacima za prethodnu godinu koji se objavljuju u julu tekuée godine u Tematskom biltenu.

5. KVALITETA PODATAKA

5.1 Taénost podataka

Kontrola i korekcija pogreSaka predstavlja radno intenzivan proces. Agencija za statistiku BiH
procjenjuje kada je potrebno uraditi korekcije.

Kada govorimo o jedinstvenim carinskim ispravama, kontrole se u Sirem smislu mogu
klasifikovati kao:

e Osnovne kontrole: podrazumijevaju provjeru valjanosti podataka i odnose se na sve
prikupljene varijable. Pogreska valjanosti podataka otkriva se kada unos podataka nije
tacan, Sto opet moze dovesti do problema kada se radi obrada podataka, tako da se ne
moze ukljuciti u statisticke analize, pa se mora izbrisati ili korigovati. Primjeri ovakvih
pogreSaka su netacne Sifre ili Sifre koje nedostaju, vrijednosti kojih nema u
deklaracijama, slovne oznake u numerickim poljima, i obrnuto, itd.

e Kompleksne kontrole podrazumijevaju provjere tacnosti podataka i procjene svih
moguéih pogresaka koje su u vezi s podacima. Cinjenica je da neki podaci koji su prosli
provjeru valjanosti ipak mogu biti netacni. Rezidualne greske se mogu otkriti ako
trazimo nekonzistentne varijable. Jedinstvena carinska isprava je, na primjer, interno
nekonzistentna kada se uporeduju razlicite varijable, ili nije konzistentna s onim
podacima koji su dostavljeni u prethodnim mjesecima.

5.2 Uporedivost podataka

Podaci o robnoj razmjeni BiH s inostranstvom se mogu porediti s podacima o robnoj razmjeni
drugih zemalja s BiH. Ovdje dolazi do odredenih odstupanja u podacima (izvoz jedne zemlje ne
predstavlja uvoz druge zemlje i obratno). Do odstupanja dolazi iz sljedec¢ih razloga:

e trgovacki sistem koji se koristi (generalni, specijalni-prosirena definicija ili specijalni),
o definicija partner zemlje (zemlja porijekla ili zemlja otpreme/izvoza),

e CIF/FOB paritet,

e pogresno klasifikovanje robe,

e povjerljivost podataka,

e vremenska razlika u registrovanju transakcije,

e revizija podataka,

e pretvorba valute.

Vise informacija o kvalitetu podataka statistike robne razmjene BiH s inostranstvom se moze

naci u dokumentu ,lzvjestaj o kvalitetu za statistiku robne razmjene BiH s inostranstvom” koje
je objavljeno na web stranici Agencije za statistiku BiH.

6. DISEMINACIJA PODATAKA

6.1. Korisnici podataka

Najznacajniji korisnici podataka u BiH su:
e Ministarstvo vanjskih poslova i ekonomskih odnosa BiH
e Direkcija za ekonomsko planiranje BiH
e Centralna banka BiH

Najznacajniji medunarodni korisnici podataka su:

e FEurostat
e UN

Kao znacajne korisnike podataka bi trebalo pomenuti i preduzeca, kojima podaci sluze za
istrazivanje trzista i kreiranje njihove poslovne politike.

6.2. Publikacije

MjeseCno saopcenje o statistici robne razmjene BiH s inostranstvom se objavljuje 20 dana
nakon zavrSetka referentnog mjeseca.

Mjesecno saopcéenje daje sljedeée podatke/tabele:
e Izvoziuvoz BiH po mjesecima,

e Izvoziuvoz BiH po zemlji namjene i porijekla,
e lzvoz i uvoz BiH po odjeljcima Carinske tarife BiH (Harmonizovanog sistema 2017),

e Izvoziuvoz BiH po sektorima i odsjecima SMTK/SITC rev.4,

e lzvoziuvoz BiH po glavnim trgovackim partnerima, prema sektorima SMTK/SITC rev.4,
e Izvoziuvoz BiH po podrucjima i oblastima KD BiH 2010/NACE rev.2,

e Izvoziuvoz BiH po glavnim industrijskim grupama,

e lzvoziuvoz BiH po statistickim procedurama.

Kvartalno saopcenje o indeksima jedini¢nih vrijednosti izvoza i uvoza BiH se objavljuje 50
dana nakon zavrsetka referentnog kvartala. Objavljuju se podaci po podrucjima i oblastima
Klasifikacije djelatnosti BiH 2010/NACE rev.2 i sektorima Standardne medunarodne trgovacke
klasifikacije rev.4.

Godisnji tematski bilten o statistici robne razmjene BiH s inostranstvom se objavljuje 7
mjeseci nakon zavrSetka referentne godine. On sadrzi iste podatke/tabele kao i saopéenja plus
podatke/tabele vremenskih serija i graficki prikaz spomenutih podataka/tabele. On daje
konacne podatke za prethodnu godinu.

Ove publikacije (u elektronskom obliku) se mogu na¢i na web stranici Agencije za statistiku
BiH, www.bhas.ba.

Publikacije daju prikaz agregiranih podataka. Detaljne podatke korisnici mogu dobiti na upit.

6.3 Povijerljivost podataka

U skladu sa Zakonom o statistici BiH, ¢l. 23. i 26. (,Sluzbeni glasnik BiH" br. 26/04), obaveza
Agencije za statistiku BiH je da prigodom prikupljanja, obrade i objave statistickih podataka
BiH osigura zastitu povjerljivosti pojedinacnih podataka i statistickih jedinica. Stepen
agregiranja podataka treba biti koristen na nacin koji ne¢e dovesti u pitanje nacelo tajnosti
individualnih podataka.

SKRACENICE

ASYCUDA - Automatski sistem za obradu carinskih podataka
BHAS - Agencija za statistiku BiH

BiH — Bosna i Hercegovina

CIF — Paritet cijena kostanja, osiguranje, prijevoz

CN — Kombinovana nomenklatura

CPA — Klasifikacija proizvoda po djelatnostima u Evropskoj zajednici
CT BiH - Carinska tarifa BiH

EU — Evropska unija

EUROSTAT - Ured za statistiku Evropske zajednice

FOB — Paritet franko brod

GIG - Glavne industrijske grupe

HS — Harmonizovani sistem

ISO — Medunarodna organizacija za standardizaciju

JCI — Jedinstvena carinska isprava (carinska deklaracija)

KD BiH — Klasifikacija djelatnosti BiH

KPD BiH - Klasifikacija proizvoda po djelatnostima BiH

MIG — Glavne industrijske grupe

NACE - Klasifikacija ekonomskih djelatnosti u Evropskoj zajednici
SITC - Standardna medunarodna trgovacka klasifikacija
SMTK - Standardna medunarodna trgovacka klasifikacija

UN — Ujedinjeni narodi

UNO - Uprava za indirektno oporezivanje

